
Sarajevo, 14.08.2024. godine

        Sud Bosne i Hercegovine, u drugostepenom vijeću sastavljenom od sudija Vesne Trifunović, kao predsjednika vijeća, Dinke Bešlagić-Čovrk i Hilme Vučinić, kao članova vijeća, odlučujući o žalbi Kalić Đenana , sa boravkom u ..., koja osporava Odluku Centralne izborne komisije Bosne i Hercegovine broj: 06-1-07-2-620-2/24 od 05.08.2024. godine, u nejavnoj sjednici, održanoj dana 14.08.2024. godine, donio je

R J E Š E N J E

Žalba se odbacuje kao neblagovremena.

O b r a z l o ž e n j e

        
Centralna izborna komisija Bosne i Hercegovine je Odlukom broj i datum navedeni u uvodu  odbila upis u izvod iz Centralnog biračkog spiska za glasanje izvan Bosne i Hercegovine podnosioca prijava, po podneseni prijavama do 23.07.2024. godine, jer nisu ispunjeni uslovi propisani članom 3.15 stav (2), (3) Izbornog zakona Bosne i Hercegovine.

          Sastavni dio ove odluke je spisak odbijenih birača za upis u izvod iz Centralnog biračkog spiska za glasanje izvan Bosne i Hercegovine za Lokalne izbore 2024. godine.
Navedenom odlukom odbijena je prijava Kalić Đenana   zbog  toga što nije uz prijavu priložio dokaz o boravištu u inostranstvu i validan dokaz o identitetu.
Podnositelj žalbe navodi  da je kao razlog odbijanja prijave naveden nedostatak dokaza o tačnoj adresi u Francuskoj, te uz žalbu dostavlja važeći pasoš sa tačnom adresom.

Centralna izborna komisija Bosne i Hercegovine je u odgovoru na žalbu predložila da se ista odbaci kao neblagovremena, jer je ista uložena nakon isteka roka od 2 dana koja je propisana odredbom člana 6.9 Izbornog zakona BiH, a da ukoliko Sud ne usvoji prigovor neblagovremenosti žalbu odbije kao neosnovanu.

Žalba je neblagovremena. 

Odredbom člana 6.9. stav 1. i 2. Izbornog zakona Bosne i Hercegovine („Službeni glasnik BiH“ broj 23/01, 7/02, 9/02, 20/02, 25/02, 4704, 20/04, 25705, 25/05, 65/05, 77/05, 11/06, 24/06, 32/07, 33/08, 37/08, 32/10, 18/13 , 7/14,31/16,41/20,38/22,67/22 i 24/24) je propisano da se žalba na odluke Centralne izborne komisije Bosne i Hercegovine podnosi Apelacionom odjeljenju Suda Bosne i Hercegovine, putem Centralne izborne komisije Bosne i Hercegovine, u roku od dva dana od dana objavljivanja   ožalbene  odluke Centralne izborne komisije Bosne i Hercegovine. 

U konkretnom slučaju, uvidom u spis predmeta, žalbene navode, apelaciono vijeće ovog Suda je utvrdilo da je gore  navedena  odluka CIK-a BiH objavljena  05.08.2024. godine U pravnoj pouci ožalbene odluke navedeno je da se protiv ove odluke,  u skladu sa članom 6.9 stav 1) i 2)  Izbornog zakona BiH može  podnijeti  žalba Apelacionom odjelu Suda BiH u roku od 2 dana  od dana objave ove odluke, te da se ista podnosi preko CIK BiH.
 S obzirom da je Odluka CIK BiH  objavljena dana 05.08.2024. godine, Drugostepeno vijeće je uvidom u  predmet  utvrdilo da je žalba uložena elektronskim putem  08.08.2024. godine, što znači da je ista izjavljena nakon isteka roka od dva dana od dana objavljene odluke.

Kod  ovakvog utvrđenja ovo  vijeće  nije  posebno cijenilo ostale  žalbene navode, obzirom da nisu od uticaja na drugačije rješavanje.
Obzirom da  je  navedeni rok do kojeg je žalitelj bio dužan podnijeti žalbu  prekluzivne  prirode  to je, imajući u vidu navedene relevantne odredbe Izbornog zakona BiH („Službeni glasnik BiH“, broj 23/01 do 24/24), Sud je utvrdio da je žalba neblagovremena, pa je istu analognom primjenom člana 52. stav 1. Zakona o upravnim sporovima Bosne i Hercegovine („Službeni glasnik BiH“,  broj: 19/02, 88/07, 83/08 i 74/10), valjalo odbaciti. 

                                                          


      PREDSJEDNIK VIJEĆA 

                                                                                                   S U D I J A 

                                                                                               Vesna Trifunović 

